Decreto 201/2003, do 20 de marzo, polo que se desenvolve a autonomia na
xestién econémica dos centros docentes publicos non universitarios. (DOG, 04/04/03).

A autonomia dos centros, con caracter xeral, esta recollida na Constitucion
espafiola, que prevé no seu artigo 27.7° a intervencién de profesores, pais e, se € 0
caso, dos alumnos no control e xestibn dos centros publicos de ensino non
universitario, nos termos que a lei estableza.

Este dereito plasmouse nos artigos 19 e 42.1°.e) da Lei organica 8/1985, do 3 de
xullo, reguladora do dereito a educacion, este ultimo reformulado polo artigo 11.f) da
Lei organica 9/1995, do 20 de novembro, da participacion, a avaliacion e o goberno dos
centros docentes. O primeiro deles sinala que o principio de participacion dos membros
da comunidade escolar inspirard as actividades educativas e a organizacion e o
funcionamento dos centros publicos.

Recentemente, este principio de autonomia de xestion econémica dos centros
docentes é propugnado como un dos cinco piares nos que se fundamentan as medidas
encamifiadas a promove-la mellora da calidade do ensino non universitaria que
persegue a Lei organica 10/2002, do 23 de decembro, da calidade do ensino.

Deste xeito, consagrase legalmente a necesaria autonomia de xestién econémica
dos centros docentes publicos, e permiteselles a estes, tanto a elaboracion e
aprobacién do orzamento como o contido e a sta modificacion.

A Lei 8/1987, do 25 de novembro, do Parlamento de Galicia, pola que se
establece a gratuidade dos estudios de bacharelato, formacion profesional e artes
aplicadas e oficios artisticos nos centros publicos, e a autonomia de xestién econdmica
dos centros publicos non universitarios, establece as bases para unha verdadeira
autonomia na xestion econémica dos centros publicos de ensino, sen prexuizo do
indispensable control que a utilizacién dos recursos publicos leva consigo, sinalando
no seu artigo 10 a posibilidade de lles aplicar 6s gastos de funcionamento os ingresos
gue os centros puidesen obter por legados, doazéns e venda de bens, podendo
allea-los productos da propia actividade docente e outros analogos, nas condicions que
se determinen.

A Lei organica 1/1990, do 3 de outubro, de ordenacion xeral do sistema
educativo, reitera no seu artigo 58.2°, que os centros publicos disporan de autonomia
na sua xestién econdmica nos termos establecidos nas leis.

O artigo 7 da Lei organica 9/1995, do 20 de novembro, da participacion, a
avaliacion e o goberno dos centros docentes, recolle, entre outras, a posibilidade de
gue os centros educativos publicos poidan obter recursos complementarios coa Unica
limitacion de que non procedan das actividades desenvolvidas polas asociacions de
pais de alumnos no cumprimento dos seus fins, sen prexuizo dos necesarios que
reciban da Administracion, e a posibilidade, incluso, de que as administracions
educativas poidan delegar nos érganos de goberno dos ditos centros a adquisicion de
bens, contratacion de obras, servicios e subministracions. Esta disposicion amplia
considerablemente o dmbito da autonomia dos centros para xestiona-los seus
recursos.

Os decretos 324/1996, do 26 de xullo, 374/1996, do 17 de outubro, e 7/1999, do
7 de xaneiro, polos que se aproban os regulamentos organicos dos institutos de
educacion secundaria, das escolas de educacién infantil e de educacion primaria, e se



implantan e regulan os centros publicos integrados na Comunidade Auténoma de
Galicia, respectivamente, tamén recollen as normas relativas a autonomia na xestion
dos recursos econémicos nos centros publicos establecidas con caracter xeral na Lei
organica 9/1995, do 20 de novembro, da participacion, a avaliacién e o goberno dos
centros docentes.

Tendo en conta a normativa citada e a experiencia acumulada 6 longo destes
anos, compre potenciar e desenvolve-la autonomia na xestiébn econémica dos centros
docentes publicos non universitarios, tanto no que se refire a elaboracion e aprobacion
dos seus orzamentos, como 6 seu desenvolvemento e aplicacién, sen prexuizo do
imprescindible control que o uso de recursos publicos leva consigo.

Este desenvolvemento da autonomia dos centros, en consonancia co disposto
no artigo 7 da referida Lei 9/1995, e no artigo 70 da citada Lei organica 10/2002, quere
sistematizar nunha Unica norma as previsions contidas en normas dispersas, pretende
ser un motor que impulse o funcionamento dos centros con criterios de eficacia,
efectividade e eficiencia, e pretende, ademais, acadar unha modernizacion na xestion
dos centros que contribla a acada-los seus fins, introducindo mecanismos de mellora
continua, 6 mesmo tempo que se integran tddolos recursos precisos para a
consecucion de tales fins, que serven como un instrumento mais 6 servicio da mellora
da calidade da educacion.

Na sua virtude, por proposta dos conselleiros de Educacién e Ordenacién
Universitaria, e de Economia e Facenda, co referendo do conselleiro da Presidencia,
Relaciéns Institucionais e Administracion Publica, no uso das atribuciéns conferidas
pola Lei 1/1983, do 22 de febreiro, reguladora da Xunta e do seu presidente,
consultado o Consello Escolar de Galicia, oido o Consello Consultivo de Galicia e logo
de deliberacion do Consello da Xunta de Galicia na sta reunién do dia vinte de marzo
de dous mil tres,

DISPONO:
Artigo 1°.-Autonomia na xestiébn econdmica dos centros publicos.

Os centros docentes publicos de niveis non universitarios disporan de autonomia
na xestion econdmica dos seus recursos nos termos establecidos na Lei organica
10/2002, do 23 de decembro, na Lei organica 9/1995, do 20 de novembro, na Lei
8/1987, do 25 de novembro, do Parlamento de Galicia, neste decreto, e nas demais
normas que lle sexan de aplicacion.

Artigo 2°.-Definicion da autonomia na xestion economica.

A autonomia na xestiobn econémica dos recursos é a xestion polo propio centro
dos gastos necesarios para o seu funcionamento, de xeito que permitan acada-los
obxectivos previstos.

Artigo 3°.-Xestion integrada.

A xestion econémica dos distintos programas, servicios ou actividades que a
Administracion educativa xestione a través dos centros docentes publicos de niveis hon
universitarios considerarase, para tddolos efectos, integrada na xestion econémica
destes.

Artigo 4°.-O orzamento do centro.



1. O orzamento dos centros docentes publicos de niveis non universitarios € a
expresion cifrada, conxunta e sistematica dos ingresos previstos e das obrigas que
como maximo pode recofiece-lo centro para o seu funcionamento. E o instrumento de
planificacion econémica do centro no que se refire ds ingresos e gastos para acada-los
seus obxectivos nuntempo determinado. O orzamento sera equilibrado contablemente,
de xeito que a totalidade dos ingresos debe ser igual a totalidade dos gastos.

2. O orzamento anual de ingresos comprendera unha prevision detallada de
tédolos ingresos que o centro prevexa recibir no exercicio orzamentario. O orzamento
anual de gastos, gque sera limitativo, estara integrado pola totalidade dos créditos
precisos para o funcionamento do centro e o cumprimento dos obxectivos contidos nos
seus proxectos institucionais, de acordo coa clasificacion econémica do gasto que se
estructurara.

Teran preferencia na ordenacién dos gastos, os fixos e periédicos e, naqueles
centros nos que non sexa competencia doutras entidades ou institucions, tamén os de
reparacion e conservacion das instalacions do centro.

3. O exercicio orzamentario dos centros docentes publicos abranguera desde o
1 de xaneiro ata o 31 de decembro de cada ano, en correspondencia cos orzamentos
xerais da Comunidade Autbnoma de Galicia.

Artigo 5°.-Estado de ingresos.

O estado de ingresos do orzamento anual do centro estard integrado polos
seguintes recursos:

a) Dotaciéns procedentes da Conselleria de Educacién e Ordenacion Universitaria
para gastos de funcionamento.

b) Os procedentes doutros organismos publicos, das institucions da Union
Europea ou doutros organismos internacionais.

c) Achegas econOmicas procedentes de legados e doazons legalmente
adquiridas, axudas e subvencions de calquera entidade ou institucion privada, ou
particulares.

d) Ingresos derivados de convenios con persoas fisicas ou xuridicas, de acordo
coa normativa reguladora.

e) Os procedentes do alleamento de bens mobles en desuso, que requiriran a
autorizacion documental previa da Conselleria de Educacion e Ordenacion
Universitaria.

f) Os procedentes da prestacion de servicios distintos dos remunerados polos
prezos publicos dos servicios académicos, e os derivados das pequenas vendas de
productos obtidos polos centros a través das suas actividades lectivas.

g) Os derivados do uso das instalacions do centro.

h) Os créditos que se autoricen, procedentes de remanentes do exercicio anterior,
gue se incorporaran 6 orzamento do exercicio seguinte.

i) Os derivados da venda de fotocopias e uso do teléfono.

]) Achegas de entidades ou particulares para o pagamento dos servicios de



comedor, residencias, instalacions deportivas e outros.
k) Xuros da conta bancaria.

[) Calquera outro ingreso, para o que se deberd contar coa autorizacion da
delegacion provincial da Conselleria de Educacion e Ordenacién Universitaria.

Artigo 6°.-Estado de gastos.

O estado de gastos do orzamento anual do centro recollera tédolos créditos
necesarios para o funcionamento do centro, e clasificarase nas seguintes partidas:

1. Arrendamentos.

. Reparaciéns, mantemento e conservacion.
. Material de oficina.

. Subministracions.

. Comunicacions.

. Transporte.

. Traballos realizados por outras empresas.

. Primas de seguro.

. Tributos.

10. Axudas de custo e locomocion.

11. Gastos diversos.

12. Mobiliario e utensilios inventariables.

13. Outros materiais inventariables.

Artigo 7°.-Elaboracion e aprobacion do orzamento.

1. O secretario do centro, ou quen tefia atribuida regulamentariamente a
competencia, elaborara o anteproxecto de orzamento anual do centro, tendo en conta
as instrucciéns que dicte a Conselleria de Educacion e Ordenacién Universitaria para
a sua elaboracion, e de acordo coa suUa estructura organica. O dito anteproxecto
converterase en proxecto unha vez aprobado pola Comisién Econémica do centro.

2. O proxecto de orzamento, que ird xunto cunha memoria xustificativa que defina
0s obxectivos que se pretenden conseguir, sera presentado pola Comision Econémica
6 Consello Escolar, para que proceda 6 seu estudio e aprobacion, se € o caso, no
prazo maximo dun mes contado a partir da data de cofilecemento dos créditos
asignados pola Conselleria de Educacién e Ordenacion Universitaria.

Nos centros en que excepcionalmente, e por razéns xustificadas, non exista
Consello Escolar, corresponderalle ¢ equipo directivo, logo de conformidade da
delegacion provincial, a aprobacién do orzamento.

3. Un exemplar do orzamento aprobado remitirase a delegacién provincial da
Conselleria de Educacion e Ordenacion Universitaria para o seu cofiecemento,
constancia e revision para efectos de legalidade. De non mediar reparo no prazo dun



mes, 0 orzamento entenderase definitivo; noutro caso a delegacion provincial
comunicaralle 6 centro as correccions que corresponda, sempre motivadas, para que
os 6rganos pertinentes procedan a adecuacion a legalidade, remitindoo de novo a
delegacion.

4. Se non se aprobase o orzamento polo Consello Escolar no prazo fixado,
remitirase este & delegacion provincial da Conselleria de Educacion e Ordenacion
Universitaria xunto coa certificacion do acordo que figure na acta da sesion onde
consten 0s motivos para a non aprobacion, e o delegado provincial resolvera o que
proceda no prazo maximo dun mes.

Artigo 8°.-Prérroga do orzamento.

1. No suposto de que no primeiro dia habil do exercicio econémico non se
encontrase aprobado o orzamento anual, entenderase prorrogado o do exercicio
inmediatamente anterior, tendo en conta unicamente a achega da Conselleria de
Educacion e Ordenacion Universitaria.

Das contias resultantes do indicado no paragrafo anterior s6 se podera dispofier
dun doceavo por mes mentres perdure a situacion de prérroga.

2. Unha vez aprobado o orzamento, antes de realizar calquera operacién, seran
regularizadas as actuaciéns que tiveron lugar no periodo de prérroga.

Artigo 9°.-Modificacions do orzamento.

1. Os créditos de gasto do orzamento aprobado vinculan o centro 6 nivel de
desagregacién con que se aprobaron. Non obstante, poderan ser modificados nos
supostos que se establecen a continuacion:

a) Redistribucion dos créditos do propio centro, atendendo a finalidade do gasto.

b) Por aumento dos ingresos procedentes da Conselleria de Educacion e
Ordenacion Universitaria.

c) Os ingresos efectivamente realizados e que superen os inicialmente previstos
no orzamento do centro.

2. O director € o 6rgano competente para propo-las modificacions que se
presentaran 6 Consello Escolar, xunto cunha memoria xustificativa. O Consello Escolar,
co informe da Comision Econdémica, procedera & sta aprobacién ou denegacion.

3. As modificaciéns, xunto coa memoria xustificativa, remitiranse a delegacion
provincial, a cal, no prazo dun mes, podera formular reparos e observacions, sempre
por razons de legalidade e de xeito motivado, as modificaciéns aprobadas co fin de que
0s 6rganos pertinentes procedan a sta acomodacion a normativa aplicable.

Artigo 10°.-Libramentos.

1. Os libramentos de fondos 6s centros efectuarase, por proposta do 6rgano
competente, a través das delegaciéns provinciais da Conselleria de Educacién e
Ordenacién Universitaria, coa periodicidade que se determine, e terdn a consideracion
de pagamentos en firme con aplicacion definitiva 6s correspondentes créditos
orzamentarios.

2. A periodicidade a que se refire o punto anterior débese entender para os



gastos ordinarios de funcionamento dos centros, sen prexuizo doutros de caracter
extraordinario que se poden facer efectivos cando a situacion o requira.

3. As direccidns xerais da Conselleria de Educacion e Ordenacion Universitaria
comunicaranlles os ditos libramentos, a través das sUas delegacions provinciais, 6s
centros afectados, e deberan especificar na notificacion a aplicacion orzamentaria de
procedencia do crédito, o caracter finalista ou non dos recursos e, se é o caso, a forma
e 0 prazo de xustificacion destes.

4. Non obstante, os fondos de caracter finalista poderan ser transferidos
directamente 6 centro pola direccién xeral competente.

Artigo 11°.-Fondos publicos.

Os fondos librados en aplicacién deste decreto teran, en todo caso, o caracter de
fondos publicos e consideraranse integrantes do Tesouro Publico da Comunidade
Auténoma.

Artigo 12°.-Contas correntes.

1. Tédolos centros publicos docentes non universitarios teran aberta unha conta
corrente para xestiona-lo movemento de fondos para gastos de funcionamento e outra
para a xestién do comedor escolar nos centros que dispofian deste servicio.

As contas correntes abriranse de acordo co procedemento previsto no Decreto
51/1985, do 21 de marzo, sobre situacion e dispofiibilidade de cantidades libradas en
firme e para xustificar.

En tédalas contas correntes debera figurar, xunto 6 nome do centro, a
denominacion Comunidade Autonoma de Galicia.

A disposicion dos fondos sera realizada por dous funcionarios docentes
autorizados para o efecto, un deles o director do centro, con sinaturas mancomunadas.
Excepcionalmente, nos centros de menos de tres unidades sera suficiente a sinatura
do responsable.

2. As delegacions provinciais da Conselleria de Educacion e Ordenacion
Universitaria manteran un inventario das contas correntes autorizadas que contefia as
persoas autorizadas a dispofier dos fondos e os periodos de validez desta autorizacion.

Artigo 13°.-Execucion do orzamento.

O director do centro € o responsable da execucion do orzamento e, polo tanto,
de aplica-las cantidades dispoiiibles &s finalidades para as que foron aprobadas.

Non se poden autorizar gastos por un importe superior 6s créditos consignados,
nin ordenar pagamentos que excedan dos ingresos efectivamente obtidos.

Artigo 14°.-Contabilidade.

1. Os centros levaran unha contabilidade auxiliar & da Comunidade Auténoma,
na que se detallaran tédalas operacions realizadas. A citada contabilidade axustarase
as normas, principios, procedementos e modelos que estableza a Intervencién Xeral
da Comunidade Auténoma.

2. Os remanentes do exercicio anterior a que fai referencia a letra h) do artigo 5°



deste decreto, e os ingresos efectivamente realizados polos centros reflectiranse na
contabilidade da Comunidade Autbnoma, segundo o procedemento que se estableza.

Artigo 15°.-Xustificacion dos gastos.

1. O director do centro presentara 6 Consello Escolar, para a sta aprobacion, a
conta de xestion do orzamento, referida 6 31 de decembro de cada exercicio
econdmico.

2. Se non fose aprobada a conta de xestidn polo Consello Escolar remitirase esta,
xunto coa certificacién do acordo que figura na acta da sesién onde consten os motivos
para a non aprobacion, a delegacion provincial da Conselleria de Educacion e
Ordenacién Universitaria, e o delegado provincial resolvera o que proceda.

3. Unha vez aprobada a conta de xestion, e antes do 31 de xaneiro do exercicio
econdmico seguinte, o Consello Escolar remitird & delegacion provincial da Conselleria
de Educacién e Ordenacion Universitaria unha certificacion, por duplicado, segundo o
modelo que se facilitara, na que figure, por unha banda, a expresién dos fondos
recibidos da Conselleria de Educacion e Ordenacién Universitaria e demais ingresos
obtidos, e doutra, os gastos realizados con cargo 0s citados ingresos, asi como o saldo
que resulte, se € o caso.

Un terceiro exemplar unirase 6s xustificantes orixinais e demais documentos
acreditativos, que quedaran arquivados no centro, baixo a custodia e responsabilidade
do secretario ou persoa que asuma as suas funcions, a disposicion da Conselleria de
Educacién e Ordenacion Universitaria e dos érganos de control da Comunidade
Auténoma e da Unién Europea, no caso de acciéns cofinanciadas, para a realizacion
das comprobaciéns oportunas no ambito das suas respectivas competencias.

No caso de xustificacibns que correspondan a libramentos realizados
directamente polas direccidns xerais, remitirase a direccion xeral correspondente a
certificacion que se requira.

4. A xustificacién das axudas ou subvenciéns finalistas que puidesen recibirse no
centro formalizarase na certificacion que se sinale na sta normativa especifica.

5. Onde non estea constituido o consello escolar, a citada certificacion sera
expedida polo 6rgano de direccion correspondente.

Artigo 16°.-Control financeiro.

Os centros docentes publicos non universitarios someteranse as actuacions de
control financeiro que o Decreto lexislativo 1/1999, do 7 de outubro, polo que se aproba
o texto refundido da Lei de réxime financeiro e orzamentario de Galicia lle atrible a
Intervencion Xeral da Comunidade Auténoma.

Disposicion adicional
Primeira.-Extension na aplicacion.

A xestion econémica das escolas-fogar, centros residenciais docentes, centros
de formacion e recursos e aqueles que determine a Administracién educativa farase
de conformidade co establecido neste decreto; realizardn as funciéns atribuidas 6
director, secretario, comisién econdémica ou consello escolar os 6érganos similares de
gue estean dotados.



Segunda.-Programa de contabilidade.

A Conselleria de Educacion e Ordenacion Universitaria desenvolvera un programa
de contabilidade informatico uniforme para tddolos centros adaptado 4s hormas citadas
no paragrafo anterior.

Disposicion transitoria

Aimplantacion da autonomia de xestion, recollida neste decreto, irase realizando
paulatinamente en tddolos centros de ensino publicos non universitarios da
Comunidade Auténoma de Galicia.

Mentres non se desenvolva este decreto, mantense a vixencia da Orde do 12 de
xaneiro de 1988, pola que se regula a aprobacion e xustificacion dos gastos de
funcionamento dos centros docentes publicos de niveis non universitarios no que non
se opofa a el.

Disposicion derrogatoria

Unica.-Queda derrogado o Decreto 464/1987, do 17 de decembro, polo que se
regula o procedemento para a xustificacion dos gastos de funcionamento dos centros
docentes non universitarios, e cantas outras disposicidéns se opofian 6 disposto neste
decreto.

Disposicion derradeira

Primeira.-Autorizanse as consellerias de Economia e Facenda, e de Educacion
e Ordenacion Universitaria, para dicta-las disposicions que sexan precisas para o
desenvolvemento e aplicacion deste decreto; en particular, a fixacion dos importes ou
tarifas esixibles por prestacién de servicios ou venda de bens.

Segunda.-Este decreto entrara en vigor o dia seguinte 6 da sta publicacion no
Diario Oficial de Galicia.

Santiago de Compostela, vinte de marzo de dous mil tres.

Manuel Fraga Iribarne
Presidente

Jaime Pita Varela
Conselleiro da Presidencia, Relaciéons
Institucionais e Administracion Publica



